
						ਵਿਕੀਸਰੋਤ ਤੋਂ

					

					


					
					
					ਇਹ ਸਫ਼ਾ ਪ੍ਰਮਾਣਿਤ ਹੈ


ਹਾਜੀ ਲੋਕ ਮੱਕੇ ਨੂੰ ਜਾਂਦੇ, ਅਸਾਂ ਜਾਣਾ ਤਖ਼ਤ-ਹਜ਼ਾਰੇ।

ਨੀ ਮੈਂ ਕਮਲੀ ਹਾਂ।

ਜਿਤ ਵੱਲ ਯਾਰ ਉਤੇ ਵੱਲ ਕਾਅਬਾ, ਭਾਵੇਂ ਫੋਲ ਕਿਤਾਬਾਂ ਚਾਰੇ।

ਨੀ ਮੈਂ ਕਮਲੀ ਹਾਂ।



 


ਹਿੰਦੂ ਨਹੀਂ ਨਾ ਮੁਸਲਮਾਨ



 


ਹਿੰਦੂ ਨਹੀਂ ਨਾ ਮੁਸਲਮਾਨ,

ਬਹੀਏ ਤਿ੍ੰੰਜਣ ਤਜ ਅਭਿਮਾਨ। ਟੇਕ।

ਸੁੰਨੀ ਨਾ ਨਹੀਂ ਹਮ ਸ਼ਯੀਆ,

ਸੁਲ੍ਹਾ ਕੁੱਲ ਕਾ ਮਾਰਗ ਲੀਆ।

ਭੁੱਖੇ ਨਾ ਨਹੀਂ ਹਮ ਰੱਜੇ,

ਨੰਗੇ ਨਾ ਨਹੀਂ ਹਮ ਕੱਜੇ।

ਰੋਂਦੇ ਨਾ ਨਹੀਂ ਹਮ ਦੱਸਦੇ,

ਉਜੜੇ ਨਾ ਨਹੀਂ ਹਮ ਵੱਸਦੇ।

ਪਾਪੀ ਨਾ ਸੁਧਰਮੀ ਨਾ,

ਪਾਪ ਪੁੰਨ ਕੀ ਰਾਹ ਨਾ ਜਾਂ।

ਬੁਲ੍ਹੇ ਸ਼ਾਹ ਜੋ ਹਰਿ ਚਿਤ ਲਾਗੇ,

ਹਿੰਦੂ ਤੁਰਕ ਦੂਜਨ ਤਿਆਗੇ।



 


ਹੁਣ ਕਿਸ ਥੀਂ ਆਪ ਛੁਪਾਈਦਾ



 


ਹੁਣ ਕਿਸ ਥੀਂ ਆਪ ਛੁਪਾਈਦਾ। ਟੇਕ।

ਕਿਤੇ ਮੱਲਾਂ ਹੋ ਬੁਲੇਂਂਦੇ ਹੋ, ਕਿਤੇ ਸੁੰਨਤ ਫ਼ਰਜ਼ ਦੱਸੇਂਦੇ ਹੋ।

ਕਿਤੇ ਰਾਮ ਦੁਹਾਈ ਦੇਂਦੇ ਹੋ, ਕਿਤੇ ਮੱਥੇ ਤਿਲਕ ਲਗਾਈਦਾ।

ਮੈਂ ਮੇਰੀ ਹੈ ਕਿ ਤੇਰੀ ਹੈ, ਇਹ ਅੰਤ ਭਸਮ ਦੀ ਢੇਰੀ ਹੈ।

